
ҚАЗАҚСТАН ТӘУЕЛСІЗДІГІ ЖЫЛДАРЫНДА Р. ҚОШҚАРБАЕВ 
ЕРЛІГІНЕ ЖАҢА КӨЗҚАРАСТАР 

 
Шойбекова А.С. 

Астана, Л.Н.Гумилев атындағы ЕҰУ 
 
Баршаға белгілі ақиқат кешегі кеңес заманында ұзақ жылдар бойы КСРО 

және Қазақстан тарихына байланысты ғылыми-зерттеулерде маңызды 
оқиғалардың шындығы бүркемеленіп, бұрынғы үстем идеологияның арнасында 
жазылып келген болатын. Солардың бірі – Ұлы Отан соғысы тақырыбы болды. 
Соғыс тарихы Кеңестік мемлекеттік жүйедегі идеологияның аясына, 
талаптарына бағындырылып, біркелкі жағымды жақтарынан ғана баяндалды. 
Қатаң идеологиялық бақылау жағдайында зерттеушілер соғыс тарихының 
көлеңке жақтарын ашып көрсете алмады. Осының салдарынан шынайы 
тарихтың біршама беттері көпшілік назарынан тыс қалып отырды.  

Тәуелсіз еліміздің ақиқатын танып, елі мен жері үшін, елінің намысы үшін 
күрескен аға ұрпақ өкілдерінің өмірі мен қызметін зерттеу қазіргі таңда аса 
өзекті болып отырған мәселелердің бірі. Болашағымыз өскелең ұрпақты ұлттық 
сана-сезім, патриотизм рухында тәрбиелеу туралы айтқанда нақ осы мәселенің 

алтын арқауы – халқымыздың талай сын сәттерде суырылып шыққан 
көсемдерін айтпау мүмкін емес. Солардың бірі – Рақымжан Қошқарбаев. Ұлы 
Отан соғысы кезінде ерлік көрсетіп, жеңіс жалауын Рейхстагқа алғаш 
тіккендердің бірі болды. Бірақ, Кеңес Одағы кезінде ерлігі лайықты бағасын ала 
алмады. Академик Манаш Қозыбаев өзінің «Тарих зердесі» (Заман асуы) атты 
еңбегінде «Кеңес тарихының ең сүбелі бөлігі Ұлы Отан соғысының тарихы  
зерттеліп келеді. Алайда, әлі де шешуін күтіп тұрған проблемалар баршылық» 
деуі Р.Қошқарбаевқа қатысты айтылғандай, себебі Р.Қошқарбаевқа қатысты 
кейбір мәселелерді қайта қарауды, бағалауды талап етеді. Ұлы Отан соғысы 
кезінде ерлік көрсетіп, жеңіс жалауын Рейхстагқа алғаш тіккендердің бірі 
болды. Кеңес Одағы кезінде ерлігі ресми мойындалмаса да, тарихта өзіндік 
ойып алар орын болды және барша жұртқа ерлігі мәлім еді. 

Рейхстаг – Германия фашизмінің мемлекеттік басты үйі. ХІХ ғасырдың 
аяғында Рейхстаг – неміс парламенті – герман мемлекетінің негізгі символына 
айналды. Оны алу соғыстың аяқталғанын білдіреді. Үшінші рейхтың ұясы 
болған түсі суық сұрғылт ғимарат кайзер Вильгельм І тікелей араласуымен 
1884 жылдың 29 маусымында парламент үйі ретінде салына бастаған. Оның 
құрылысы 10 жыл бойы жүріп, тек кайзер Вильгельм ІІ тұсында ғана мәресіне 
жетті. Аталған ғимаратқа ту тігу – бес жылға созылған қанды қырғынның соңғы 
нүктесін қою деген сөз. Негізі, Жеңіс жалауы тоғыз болатын. Степан Неустроев 
өзінің естелігінде Жеңіс тулары туралы: «22 сәуір күні Әскери кеңестің 
шешімімен 3-ші соққы армияның әрбір дивизиясына қызыл жалау берілді. Сол 
жалаулардың біреуі рейхстагтың төбесіне орнатылу керек болатын. Әскери 
кеңес осындай шешімді қабылдау барысында әрбір әскердің арасында жарыс 
жүретінін және ол саяси рухты көтеретінін ескерді. Ал, тоғыз жалаудың 
қайсысы Жеңіс туы болатынын шайқас кезінде шешілу тиіс болатын. 
Жалаулардың барлығы нөмірленген» [1, 106 б.], делінген.  

Степан Неустроев 1 мамыр күнінің түнінде Рейхстагқа 79-шы атқыштар 
корпусының В.Давыдов пен Самсоновтың батальондарының жауынгерлері 
кіргенін және әрқайсысы Жеңіс жалауын тіккілері келгендіктерін айтқан. Және 
жалауды тіккен батырлардың есімдерін атаған: «Жалауды 674-ші полктен 
лейтенант Р.Қошқарбаев пен қатардағы жауынгер Г.Булатов, 1-ші батальонның 
380-ші полкінен кіші сержант Е.Еремин мен қатардағы жауынгер Г.Савенко, 
525-ші полктен сержант П.Смирнов пен қатардағы жауынгерлер Н.Беленков, 
Л.Сомов, 86-шы ауыр артиллериялық бригададан сержант Б.Япаров тікті» [1, 
152 б.]. Соғыс аяқталғаннан кейін 3-ші соққы армиясының саяси бөлімі мен 1-
ші Белорус фронтының саяси басқармасы Рейхстагқа кім жеңіс жалауын тікті 
деген сұрақтың жауабын бір жыл талқылады. «Жау апанына кім бұрын жетсе, 
сол ту тігеді және сол жауынгер ғана ел аузындағы батыр атанады», деген 
сөздер айтылған күйінде қалды. Туды кім тігеді, олар қай ұлттан болады деген 
мәселе бірінші  орында тұрды. Жоғарғы Бас қолбасшының бұйрығымен 
нөмірленген ту, тізімделген жауынгер болмаса, басқасы есепке алынбады. 
Негізі «Рейхстагқа бірінші жеткен жауынгерлердің бәріне Батыр атағы 
беріледі» делінген, бірақ кейін бұл сөздер де ұмытылды. Ақыры, 1946 жылдың 

8 мамырында марапаттау туралы Жарлық шықты. Осы Жарлықтың толық 
мазмұнын көрсетсек: 

«КСРО Жоғарғы Кеңесінің Президиумының Жарлығы 
КСРО Қорғаныс Күшінің  офицерлік пен сержанттық құрамына Берлиндегі 

Рейхстагтың төбесіне Жеңіс Жалауын тіккендерге  Кеңес Одағының Батыр 
атағын беру туралы  

Кеңес Одағының Батыр атағын Ленин ордені мен «Қызыл жұлдыз» 
наградасымен бірге марапаттау 

1. Капитан Давыдов Василий Иннокентьевич 
2. Сержант Егоров Михаил Алексейович 
3. Кіші сержант Кантария Мелитон Варламович 
4. Капитан Неустроев Степан Андрейович 
5. Жоғары лейтенант Самсонов Константин Якович 
КСРО Жоғарғы Кеңесі Президиумының 
төрағасы Н.Шверник 
КСРО Жоғарғы Кеңесі Президиумының 
хатшысы А.Горкин 
Москва. Кремль. 1946 жылдың 8 мамыры» [1, 152 б.]. 
Бірақ, бұл тізімдердің ішінде Р.Қошқарбаев пен Г.Булатов жоқ еді. Себебі, 

Берлинді алуда да, Рейхстагқа ту тігуде де саясат жұмыс істеді [2, 128 б.].  
Жеңіс жалауын тіккен М.Егоров пен М.Кантария десе де, сол оқиғаның 

куәсі болғандар көп еді және олар да тарихи әділеттілікті сәті келгенде айтып 
жүрді. В.М.Шатилов өзінің естелігінде Жеңіс жалауы қарсыластар біраз 
басылған кезде, түнгі сағат 22.50 орнағаны туралы айтады: «Әрине, қандай 
мақсатқа болсын жету қиын, бірақ алдағы кедергілер әртүрлі болады. 
Сондықтан Р.Қошқарбаев пен Г.Булатовқа кездескен кедергілерді Кантария мен 
Егоровтың кедергілерімен салыстыруға болмайды. Күндіз, фашистердің тура 
алдында жасаған ерлікпен, түнде Рейхстаг фашистерден тазартылғаннан кейінгі 
ерлікті салыстыруға болмайды. Екеуі жер мен көктей еді» – делінген.  

Осы ерлікті дәлелдейтін алғашқы фактілердің бірі – сол кезде әскери 
газеттерде шыққан мақалалар еді. Жеңіс жалауы тігілгені туралы дивизияның 
«Воин родины» газетінде 1945 жылы 3 мамыр күнінде былай деп жазылды: 
«Отанымыз батырлар есімін зор құрметпен атайды. Олардың асқан ерлігін 
мадақтап талай кітап жазылар, өлең шығарылар. Гитлеризм орталығына олар 
жеңіс туын тікті. Ерлер есімін есте сақтайық: лейтенант Рахымжан Қошқарбаев, 
қызыләскер Григорий Булатов. Олармен тізе қосып, Провоторов Лысенко, 
Орешко, Пачковский, Бреховский, Сорокиндер де алысты. 

Олардың ерлігін Отан ешқашан да ұмытпайды» [3, 64 б.]. 
Осы газеттің 16 қыркүйегіндегі (1945 жыл) санында: «Рейхстагқа алдымен 

жетіп, оның майданшасына жалау тіккендер: лейтенант Қошқарбаев пен қызыл 
әскер Булатов. Күмбезіне Жеңіс Туын қадағандар: Егоров пен Кантария. 
Сондай-ақ Рейхстагқа өз жауынгерлерімен бірге алдыңғы лекте лап қойғандар: 
Сцянов, Грищенко, Неустроев, Давыдов, Логвиненко» - деп нақтылады [4, 6 б.]. 

Бұл деректі осы операцияға өз көздерімен куә болғандар белгілі қаламгер 
Б.Горбатов («Литературная газета», 18.12.1948), В.Субботин («Уральский 

современник» - №10, 1947, «Крым», №2, 1948, «Дружные ребята» - №5, 1948, 
«Советский воин», №9, 1949), әскери суретші П.Кричевский («Комсомольская 
правда», 09.05.1962, «Литературная газета» - 28.04.1999), әскери кинооператор 
Р.Кармен («Казахстанская правда» - 08.05.1949) де растайды [4, 6 б.]. 

Осы фактілерді тізбектей келе Р.Қошқарбаевтың бұл ерлігі соғыстан 
кейінгі жылдары ресми мойындалмаса да, барша жұртшылықтың есіңде 
қалғанын дәлелдейді. Және осы фактілердің негізінде Р.Қошқарбаевтың ерлігі 
бүгінгі таңда ерекше әрге ие болғаның, атап өтуге болады. Мәселен, 
Президентіміз Н.Ә.Назарбаевтың араласуымен Р.Қошқарбаевқа 1999 жылы 7 
мамырда Қазақстан Республикасының жоғарғы  «Халық қаһарманы» атағы 
берілді. 2005 жылы Алматы қаласы әкімінің кеңесшісі, т.ғ.к. Болат Асановтың 
құжаттарының  негізінде Ресей Федерациясының Президенті В.Путин 
Р.Қошқарбаевтың ерлігін ресми түрде мойындады. 

БЕСIК В ИСТОРИИ КАЗАХСКОЙ МАТЕРИАЛЬНОЙ  

Астана ЕНУ,  им. Л. Н. Гумилева 
 

Бесік - это традиционная казахская колыбель, однако в настоящее время 
она практически не используется. Многие современные дети выросли без нее. 
Забывая народные предметы быта, связанные с ними традиции и обычаи, идет 
безвозвратная потеря национальной культуры. 

Несмотря на всю важность и значительность бесік в контексте 
материальной культуры казахов, информация о нем достаточно фрагментарна 
и, как следствие, недостаточно работ специалистов - этнологов по данному 
вопросу.  

В древности казахский народ вел кочевой, полукочевой образ жизни и 
поэтому существовала необходимость в удобной и практичной для переезда 
колыбели. Так и появился бесік. Люльку можно было привязать к седлу и 


